
AKTA PELINDUNGAN PENGGUNA 1999 
 

PERATURAN-PERATURAN PELINDUNGAN PENGGUNA  
(STANDARD KESELAMATAN BAGI BATERI PRIMER) 2013 

 
 
PADA menjalankan kuasa yang diberikan oleh seksyen 19 dan 150 Akta Pelindungan 

Pengguna 1999 [Akta 599], Menteri membuat peraturan-peraturan yang berikut: 

 

Nama dan permulaan kuat kuasa 

1.  (1) Peraturan-peraturan ini bolehlah dinamakan Peraturan-Peraturan 

Pelindungan Pengguna (Standard Keselamatan bagi Bateri Primer) 2013. 

 

(2) Peraturan-Peraturan ini mula berkuat kuasa pada 1 September 2014.  

 

 Standard keselamatan bagi bateri primer 

2.  (1) Standard keselamatan bagi bateri primer adalah sebagaimana yang 

ditetapkan dalam Jadual Pertama.  

 

 (2) Standard keselamatan bagi bateri primer yang disebut dalam 

subperaturan (1) hendaklah terpakai bagi bateri primer yang dinyatakan dalam Jadual 

Kedua. 

 

 (3) Dalam peraturan ini, “bateri primer” ertinya bateri yang tidak boleh dicas 

semula yang terdiri daripada satu atau lebih unit fungsi asas yang dikenali sebagai sel 

yang menyediakan sumber tenaga elektrik melalui penukaran langsung tenaga kimia. 

 

 

 

 

 

 

 

 

 


